2013 - 2015 вояс вылӧ «Ӧткодь позянлун» 

Коми Республикаса уджтас дорӧ 

3 СОДТӦД

Вермытӧмъяслы да лёка ветлысь йӧзлы верктуя объектъясӧ сибалан да олӧмлӧн верктуя юкӧнъясын услугаяслысь тшупӧд кыпӧдан мероприятиеяс нуӧдӧм вылӧ муниципальнӧй районъясса (кар кытшъясса) сьӧмкудъяслы Коми Республикаса республиканскӧй сьӧмкудйысь субсидияяс юклан да сетан 

ПРАВИЛӦЯС

1. Тайӧ Правилӧясыс урчитӧны Вермытӧмъяслы да лёка ветлысь йӧзлы верктуя объектъясӧ сибалан да олӧмлӧн верктуя юкӧнъясын услугаяслысь тшупӧд кыпӧдан мероприятиеяс нуӧдӧм вылӧ муниципальнӧй районъясса (кар кытшъясса) сьӧмкудъяслы Коми Республикаса республиканскӧй сьӧмкудйысь субсидияяс (водзӧ – субсидияяс) юклан да сетан пӧрадок.

2. Субсидияяссӧ сетӧ Коми Республикаса йӧзлы отсӧг сетан агентство (водзӧ - Агентство) Коми Республикаса республиканскӧй сьӧмкудлӧн ӧтувъя сьӧмкуд роспись серти тайӧ Правилӧяслӧн 8 пункт  серти сьӧмкуд кӧсйысьӧмъяслӧн лимитъяс мында Агентство да муниципальнӧй районъясса (кар кытшъясса) муниципальнӧй юкӧнъяслӧн меставывса асвеськӧдлан уполномочитӧм органъяс (водзӧ – меставывса асвеськӧдлан органъяс) костын кырымалӧм артмӧдчӧмъяс подув вылын, медым ӧтув могмӧдны сьӧмӧн меставывса сьӧмкудъяслысь рӧскод  вермытӧмъяслы да лёка ветлысь йӧзлы верктуя объектъясӧ сибалан да олӧмлӧн верктуя юкӧнъясын услугаяслысь тшупӧд кыпӧдан мероприятиеяс нуӧдӧм вылӧ (водзӧ – артмӧдчӧм).

3. Артмӧдчӧмлысь формасӧ вынсьӧдӧ Агентство Коми Республикаса сьӧм овмӧс министерствокӧд сӧгласуйтӧмӧн да йӧзӧдӧ «ӧтуввез» юӧртан да телекоммуникационнӧй везйын Агентстволӧн официальнӧй сайтын сiйӧс вынсьӧдан лунсянь 7 лунӧн.

4. Субсидия сетӧм могысь бӧръян критерийӧн лоӧны муниципальнӧй инӧда актъяс, кутшӧмъяс урчитӧны нуӧдны тайӧ Правилӧясса 1 пунктын пасйӧм мероприятиеяссӧ.

5. Субсидиясӧ сетӧны сэк, кор меставывса асвеськӧдлан органъяс кутчысьӧны татшӧм условиеясӧ:

1) муниципальнӧй юкӧн кӧсйысис могмӧдны петкӧдласъясса вежӧртасъяслысь, кутшӧмъясӧс урчитӧма меставывса асвеськӧдлан органлӧн нормативнӧй инӧда актъясӧн, лӧсялана артмӧдчӧмӧн урчитӧм субсидияясӧн вӧдитчӧмысь бӧртаслуна петкӧдласъясса вежӧртасъяслы лӧсялӧмсӧ;

2) меставывса сьӧмкудъяс йылысь меставывса асвеськӧдлан органъяслӧн решениеясын эмӧсь тайӧ Правилӧясса 1 пунктын пасйӧм мероприятиеяс ӧтув сьӧмӧн могмӧдӧм вылӧ сьӧмкудса ассигнованиеяс.

6. Меставывса сьӧмкудъяслысь рӧскод Коми Республикаса республиканскӧй сьӧмкудйысь ӧтув сьӧмӧн могмӧдан тшупӧдсӧ урчитӧны тайӧ Правилӧясса 1 пунктын пасйӧм мероприятиеяс ӧтув сьӧмӧн могмӧдӧм вылӧ меставывса сьӧмкудъяслӧн пасйӧм рӧскодысь 50 прӧчент мында.

7. Коми Республикаса республиканскӧй сьӧмкудйысь субсидияяссӧ  Агентство вуджӧдӧ артмӧдчӧмъясын урчитӧм кадколастъясӧ.

8. Субсидияяс сетан условиеяс:

1) муниципальнӧй инӧда актӧн вынсьӧдӧм муниципальнӧй уджтас, кутшӧм пӧртӧ олӧмӧ татшӧмсяма мероприятиеяс, кутшӧмъяс социальнӧй да транспорт инфраструктураса верктуя объектъяслысь кыпӧдӧны сибалан тшупӧдсӧ вермытӧмъяслы да могмӧдӧны сьӧмӧн меставывса сьӧмкудъяс тшӧт весьтӧ;

2) кырымалӧма социальнӧй да транспорт инфраструктураса вермытӧмъяслы ёна колана объектъяслысь сибалан тшупӧд кыпӧдысь мероприятиеяс збыльмӧдӧм вылӧ меставывса сьӧмкудлы Коми Республикаса республиканскӧй сьӧмкудйысь субсидия сетӧм йылысь артмӧдчӧм Агентство да муниципальнӧй юкӧнлӧн меставывса асвеськӧдлан орган -  мероприятиеясса уджтас олӧмӧ пӧртысь костын;

3) меставывса сьӧмкудйысь ӧтув сьӧмӧн могмӧдӧмлысь пай збыльмӧдӧм, кутшӧмлысь мындасӧ урчитӧ социальнӧй инфраструктураса вермытӧмъяслы ёна колана объектъяслысь сибалан тшупӧд кыпӧдӧм вылӧ меставывса сьӧмкудлы Коми Республикаса республиканскӧй сьӧмкудйысь субсидия сетӧм йылысь артмӧдчӧм Агентство да муниципальнӧй юкӧнлӧн меставывса асвеськӧдлан орган костын. Меставывса сьӧмкуд тшӧт весьтӧ ӧтув сьӧмӧн могмӧдан тшупӧдыс оз вермы лоны 50 прӧчентысь этшаджык.

9. Субсидияяссӧ сетӧны 2013 – 2015 вояс вылӧ «ӧткодь позянлун» Коми Республикаса уджтас дорӧ 4 содтӧд серти юклӧм кузя, кутшӧмӧс вынсьӧдӧма Коми Республикаса Веськӧдлан котырлӧн 2013 во ӧшым тӧлысь 30 лунся  564 №-а шуӧмӧн.

10. Рӧскод, кутшӧмӧс сьӧмӧн могмӧдӧны субсидияӧн, збыльмӧдӧм йылысь да субсидияӧн вӧдитчӧмысь бӧртаслунса торъя мога петкӧдласъяслӧн шедӧдӧм вежӧртасъяс йылысь отчётносьт сетан кадколастсӧ да пӧрадоксӧ урчитӧны артмӧдчӧмъяс.

11. Субсидияӧн вӧдитчӧмысь бӧртаслунсӧ донъялӧ Агентство артмӧдчӧмъясӧн урчитӧм да отчётнӧй кадколастлӧн кывкӧртӧдъяс серти збыль шедӧдӧм субсидияясӧн вӧдитчӧмысь бӧртаслунлӧн торъя мога петкӧдласса мунысь вежӧртаскӧд  ӧтвесьталӧмӧн:

1) вермытӧмъяслы да лёка ветлысь йӧзлы социальнӧй, транспорт, инженернӧй инфраструктураса ӧткодь позянлуна объектъяслӧн пай верктуя объектъяслӧн ӧтувъя лыд серти;

2) ӧтув вӧдитчан ветлан автомашина да карса мувывса электрическӧй транспортлӧн пай, кӧнi вермӧны новлӧдлыны лёка ветлысь йӧзӧс, тайӧ ветлан составса паркын.

12. Субсидияӧн вӧдитчӧмысь бӧртаслунсӧ донъялӧ Агентство отчётнӧй сьӧма волӧн кывкӧртӧдъяс серти. Субсидияӧн вӧдитчӧмысь бӧртаслун йылысь отчёт вынсьӧдӧ Агентство да йӧзӧдӧны «ӧтуввез» юӧртан да телекоммуникационнӧй везйын официальнӧй сайтын отчётнӧй во бӧрын мунысь волӧн урасьӧм тӧлысь 10 лунӧдз.

13. Агентствоӧ сетӧм юӧръяслӧн да отчётъяслӧн збыльлунысь кывкутӧны меставывса асвеськӧдлан органъяс.

14. Кор отчётнӧй сьӧма воын муниципальнӧй юкӧн эз шедӧд артмӧдчӧмӧн урчитӧм субсидияӧн вӧдитчӧмысь бӧртаслуна петкӧдласлысь вежӧртассӧ, локтан сьӧма во вылӧ муниципальнӧй юкӧнлы урчитӧм субсидиялысь ыдждасӧ Агентство чинтӧ Коми Республикаса сьӧм овмӧс министерствокӧд сӧгласуйтӧмӧн пасйӧм абу шедӧдӧм вежӧртаслӧн быд прӧчентысь субсидиялӧн 1 прӧчент арталӧмӧн.

15. Субсидиялӧн сьӧмыс торъя мога да найӧс оз позь видзны мукӧд мог вылӧ.

Субсидияса сьӧмӧн абу торъя могӧн видзӧмысь кывкутӧны Россия Федерацияса оланпастэчас серти.

16. Агентство быд квартал, отчётнӧй тӧлысь бӧрын мунысь тӧлысьлӧн 15 лунысь оз сёрджык, сетӧ Коми Республикаса сьӧм овмӧс министерствоӧ субсидияясӧн вӧдитчӧм йылысь отчётносьт форма серти, кутшӧмӧс вынсьӧдiс Агентство Коми Республикаса сьӧм овмӧс министерствокӧд сӧгласуйтӧмӧн.

17. Субсидияӧн торъя могӧн вӧдитчӧм бӧрся видзӧдӧны Агентствоӧн да  Коми Республикаса сьӧм овмӧс министерствоӧн урчитӧм ног серти.

